Plani i BE-sé pér Implementimin e Marréveshjes pér Urén né Mitrovicé, 5 gusht 2016

Bruksel, 05/08/2016 - Pas diskutimeve té gjata té zhvilluara mé 2 gusht, Ministrja pér Dialog Edita
Tahiri dhe Kryenegociatori Marko Gjurig u pajtuan sot pér detajet e fundit té mbetura lidhur me
implementimin e marréveshjes sé 25 gushtit 2015 pér Urén né Mitrovicé té arritur né Dialogun
Beograd - Prishtiné. BE-ja e ka lehtésuar até.

Tani gé implementimi i ploté éshté né horizont, Ura e Mitrovicés do té béhet simbol i normalizimit té
marrédhénieve mes serbéve, shqgiptaréve dhe komuniteteve tjera té Kosovés. Revitalizimi i urés, si
dhe i Rrugés Mbreti Petar, do té kontribuojné né masé té madhe né lehtésimin e kontakteve né mes
té gjithé qytetaréve té Mitrovicés sé Veriut dhe Jugut dhe né kété ményré do té kontribuojné né
shkémbime dhe mirékuptim.

U dakordua gé leja e réndésishme e ndértimit té |léshohet dhe revitalizimi i Urés sé Mitrovicés dhe
hapésirés pérreth té fillojé mé 14 gusht 2016. Ura e Mitrovicés do té hapet pér kémbésoré dhe
automjete né té dy drejtimet né pérputhje me rekomandimet e vlerésimit teknik dhe dizajnit
arkitektonik pér té cilat té dy palét u pajtuan né gershor té vitit 2015.

Punimet né uré do té kryhen duke iu gasur vendpunimit nga rruga né anén jugore. Ura do té jeté e
hapur pér qarkullim té ploté mé 20 janar 2017.

Né pérputhje me té njéjtin afat kohor, komuna e Mitrovicés sé Veriut do ta revitalizojé rrugén e saj
kryesore — Rruga Mbreti Petar — né zoné pér kémbésoré. Rruga do té jeté e hapur pér kémbésoré mé
20 janar 2017. Punimet do té fillojné dhe do té pérfundojné né té njéjtén dité si me ato né uré dhe
pérreth saj.

Njé grup punues sé bashku me dy kryetarét e komunave do té monitorojé dhe shqyrtojé rregullisht
kushtet politike dhe té sigurisé né té dy komunat gjaté dhe pas procesit té revitalizimit. Takimi i paré
i kétij grupi do té mbahet mé 9 shtator 2016. Policia e Kosovés, EULEX-i dhe KFOR-i do té sigurojné
njé mjedis té sigurt né pérputhje me mandatet e tyre pérkatése. Ata do té konsultohen pér masat e
duhura té sigurisé, duke pérfshiré edhe konsultat me dy kryetarét e komunave.

Né lidhje me ¢éshtjen e implementimit té nenit 5 té marréveshjes mbi Urén e Mitrovicés, ministrité
pérkatése dhe dy komunat do té gjejné njé zgjidhje deri mé 14 tetor 2016.

BE-ja mirépret rezultatin e diskutimeve té sotme dhe nxit té dyja palét gé té vazhdojné té arrijné
progres né té gjitha ¢éshtjet tjera té hapura gé presin té implementohen, né vecganti né Telekom,
Asociacionin e Komunave me Shumicé Serbe né Kosové dhe Energji.



